
31, ఆగస్టు 2026, సోమవారం భారత్ సమాచార్

రావిపహాడ్‌లో ఘనంగా బోనాల పండుగ వేడుకలు

భారత్ సమాచార్, యాదాద్రి భువనగిరి జిల్లా: బీబీనగర్

మండలం రావిపహాడ్ గ్రామంలో బోనాల పండుగను

గ్రామస్థులు ఆదివారం భక్తి శ్రద్ధలతో ఘనంగా నిర్వహించారు.

గ్రామంలోని మహిళలు సంప్రదాయబద్ధంగా బోనాలను

తయారు చేసి పోచమ్మ అమ్మవారికి సమర్పించారు.

బోనాలతో మహిళలు ఆలయానికి చేరుకుని అమ్మవారికి

నైవేద్యం సమర్పించి ప్రత్యేక పూజలు నిర్వహించారు. ఈ

సందర్భంగా గ్రామంలో పండుగ వాతావరణం నెలకొంది.

బోనాల పండుగ సందర్భంగా మహిళలు భక్తి శ్రద్ధలతో

అమ్మవారిని కొలిచారు. పోచమ్మ అమ్మవారికి బోనం

సమర్పించిన అనంతరం ప్రత్యేక పూజలు నిర్వహించి గ్రామ

ప్రజల సంక్షేమం కోసం ప్రార్థనలు చేశారు. సంప్రదాయ

ఆచారాలు, పూజా కార్యక్రమాల్లో మహిళలు పెద్ద సంఖ్యలో

పాల్గొన్నారు. అమ్మవారి ఆశీస్సులతో గ్రామంలో ఎలాంటి

ఇబ్బం దులు లేకుండా ప్రజలంతా సుఖసంతోషాలతో

జీవించాలని భక్తులు కోరుకున్నారు.

ఈ సందర్భంగా గ్రామస్థులు మాట్లాడుతూ బోనాల

పండుగను ప్రతి సంవత్సరం సంప్రదాయబద్ధంగా

నిర్వహిస్తున్నట్లు  తెలిపారు. సమృద్ధిగా వర్షాలు కురిసి

చెరువులు, కుంటలు నిండాలని, పాడి పంటలు సమృద్ధిగా

పండాలని పోచమ్మ తల్లి ని వేడుకున్నట్లు  పేర్కొన్నారు. గ్రామ

ప్రజలకు ఆయురారోగ్యాలు, సుఖసంతోషాలు కలగాలని,

పాడి పంటలతో గ్రామం సుభిక్షంగా ఉండాలని అమ్మవారిని

ప్రార్థిం చారు. పండుగ సందర్భంగా గ్రామంలో ఆధ్యాత్మిక

సందడి నెలకొంది.

బోనాల పండుగ కార్యక్రమంలో గ్రామ పెద్దలు, శివాజీ

యూత్ సభ్యులు, వివిధ రాజకీయ పార్టీ ల నాయకులు,

గ్రామ పాలకవర్గ సభ్యులు, మహిళలు, యువత, గ్రామస్థులు

తదితరులు పాల్గొన్నారు. భక్తులు పెద్ద సంఖ్యలో హాజరై

పోచమ్మ అమ్మవారిని దర్శించుకుని ప్రత్యేక పూజలు

చేశారు. పండుగను ప్రశాంతంగా, సంప్రదాయబద్ధంగా

నిర్వహించేందుకు గ్రామస్థులు సమన్వయంతో ఏర్పాట్లు

చేశారు. అమ్మవారి ఆశీస్సులతో గ్రామం సుభిక్షంగా

ఉండాలని భక్తులు ఆకాంక్షించారు.

